
 
 
 
 
 
WOLFDEN RESOURCES INC.-ᑯᑦ 
ᐅᑯᓄᖓᖓᔪᑦ IZOK ᐊᒻᒪᓗ HOOD ᐱᓕᕆᕕᒃᓴᐃᑦ ᑐᓴᒐᒃᓴᑦ ᓇᐃᓈᖅᓯᒪᔪᑦ 
 
ᐅᑯᐊ Wolfden Resources Inc.-ᑯᑦ (“Wolfden-ᑯᑦ”) Izok ᐊᒻᒪᓗ Hood-ᒥ ᐱᓕᕆᕕᒃᓴᐃᑦ ᐃᑲᓃᑦᑐᑦ 
ᕿᑎᕐᒥᐅᑦ ᓄᓇᖓᓂ ᓄᓇᕗᑦᒥ. ᐅᕙᓂ 2006-ᒥ ᕿᓂᖅᑐᑦ ᐊᑑᑎᔪᒃᓴᖅᑕᓕᖕᓂᒃ ᐱᓕᕆᐊᒃᓴᓂᒃ 
ᐅᔾᔨᖅᑐᕐᓂᐊᕐᒪᑕ ᓴᕕᕋᔭᒃᓴᖅᑕᓕᖕᓂᒃ ᕿᓂᕐᓗᑎᒃ ᐃᑲᓃᑦᑐᒥ Point Lake-Itchen Lake-ᒥ ᑕᓯᖓᓂ 
ᓄᓇᒥ ᐃᓗᒻᒧᐊᖓᔪᖅᑕᓕᖕᒥ ᐆᓇᖃᑦᑕᓚᐅᖅᓯᒪᔪᒥᓂᕐᒥ ᐊᒻᒪᓗ ᐃᒫᒃ ᐊᑎᓕᖕᒥ Takiyuak-ᒥᒃ 
ᑕᑭᔪᐊᕐᒨᖓᔪᖅ ᓄᓇ ᐅᔾᔨᑐᖅᑕᒨᖓᔪᖅ. ᐱᓕᕆᕕᒃᓴᐃᑦ ᐃᒫᒃ ᐅᖓᓯᖕᓂᓕᖕᒦᑦᑐᑦ ᒥᒃᓴᐅᓴᒃᑐᑦ 400 km 
ᑲᓇᖕᓇᖓᓂ ᔨᐊᓗᓐᓇᐃ, ᓄᓇᑦᓯᐊᕐᒥ. ᖃᓂᒃᓴᓛᖅ ᖁᓪᓗᖅᑑᑉ ᓄᓇᖓᑦ, ᐃᑯᖓᖓᔪᒧᑦ 265km 
ᑲᓇᖕᓇᖓᓂ ᐆᒪ Izok-ᒥ ᐱᖁᑎᒋᔭᒥ. ᐅᕙᓂ Lupin-ᒥ ᐅᔭᕋᓐᓂᐊᖅᕕᖕᒥ ᓇᓂᓯᓯᒪᔪᖃᒻᒪᑦ ᒥᒃᓴᐅᓴᒃᑐᒥᒃ 
ᐃᒫᒃ 70km ᑲᓚᒦᑕᐃᑦ ᐅᖁᐊᓂ ᐆᒪ Izok ᐱᖁᑕᐅᔪᒥ ᐊᒻᒪᓗ ᒥᒃᓴᐅᓴᒃᑐᖅ ᐅᖓᓯᓂᖓ 80km ᑲᓚᒦᑕ 
ᐅᐊᖕᓇᖓᑕ ᓴᐅᒥᐊᓂ ᐅᕗᖓᖓᔪᖅ Hood-ᒧᑦ ᐱᖁᔭᑎᒋᔭᒧᑦ.  

 
IZOK-ᒥ ᐱᖁᑎᒋᔭᖅ 

ᐅᓇ Izok ᐱᖁᑕᐅᔪᖅ ᓯᕗᓪᓕᖅᐹᒥ ᕿᓂᖅᕕᐅᓚᐅᖅᓯᒪᖕᒪᑦ ᓴᕕᕋᔭᒃᓴᔭᓂᒃ 1971-ᒥ ᐅᑯᐊ Texasgulf 
Inc.-ᑯᑦ ᐊᒻᒪᓗ ᐅᕙᓂ 1974 ᐊᖏᓈᖅᓯᒪᔪᐊᓗᒃ ᓴᕕᕋᔭᒃᓴᔭᐅᔭᖅᑕᓕᒃ ᓇᓂᔭᐅᔪᒻᒪᑦ. ᑕᐃᒪᖓᕐᓂᑕᓪᓕ, 
ᕿᓂᖅᕕᐅᖃᑦᑕᖅᓯᒪᔪᖅ ᐊᑑᑎᑎᓪᓗᒋᑦ ᐊᕐᕌᒍᐃᑦ 70-ᓂ, 90-ᓂ ᓄᑖᖑᑎᓪᓗᒍᓗ 2000-ᓂ. ᐅᑯᐊ  
Wolfden-ᑯᑦ ᐱᖁᑎᑖᓚᐅᕐᓯᒪᖕᒪᑦ ᐱᓕᕆᒍᑎᒃᓴᓂᒃ ᐅᕙᓂ April 2006-ᒥ ᐅᑯᓇᙵᑦ Inmet Mining 
Corporation-ᑯᓐᓂᒃ ᐊᒻᒪᓗ ᐱᒋᐊᕐᓂᐊᖅᑐᑦ ᐊᐅᔭᖅ ᓱᓕᓗ ᓇᓗᓇᐃᔭᐃᓗᑎᒃ ᐊᒻᒪᓗ ᐅᔾᔨᑐᑦᓯᐊᕐᓗᑎᒃ 
ᐊᑐᐃᓐᓇᐅᔪᓂᒃ.  

ᐅᕙᓂ HOOD-ᒥ ᐱᖁᑎᒋᔭᖅ 

ᐅᕙᓂ Hood-ᒥ ᐱᖁᑕᐅᔪᖅ ᓯᕗᓪᓕᖅᐹᒥ ᐅᑯᐊ Texasgulf Inc./Kidd Creek Mines Ltd.-ᑯᑦ 
ᐅᔭᕋᓐᓂᐊᖅᑏᑦ ᑕᐃᒪᖓᕐᓂᑕᖅ ᓄᓇᐅᑉ ᐃᓗᐊᒎᖓᔪᖅ ᐆᓇᖃᑦᑕᕐᓂᑯ ᐊᖏᓈᖅᓯᒪᔪᖅ ᐱᑕᓕᒃ 
ᐊᑯᕐᖓᓐᓂ ᐊᕐᕌᒍᐃᑦ  1971-ᒥ ᐊᒻᒪᓗ 1983-ᒥ. ᐱᓕᕆᓪᓗᑎᒃ ᑕᐃᑦᓱᒪᓂ ᑕᒡᕗᖓᖓᔪᒥ, ᐱᖓᓲᔪᖅᑐᑦ 
ᓄᑖᑦ ᑕᐃᒪᖓᕐᓂᑕᑦ ᐆᓇᖃᑦᑕᓚᐅᖅᓯᒪᔪᒥᓂᕐᒦᑦᑐᑦ ᐱᑕᓖᑦ ᓇᓂᔭᐅᓚᐅᖅᓯᒪᔪᑦ. ᕿᓂᖅᑏᑦ ᑭᓯᐊᓂ 
ᐱᒋᐊᓕᓚᐅᖅᓯᒪᖕᒥᖕᒪᑕ ᐅᕙᓂ 1990-ᒥ, ᐅᑯᐊ Falconbridge Ltd.-ᑯᑦ ᐊᐅᓚᑦᓯᔪᔪᑦ ᐱᓕᕆᐊᖃᖅᓱᑎᒃ 
ᓄᓇᖑᐊᖅᑎᒍᑦ, ᐅᔾᔨᑐᒃᑲᓂᖅᓱᑎᒃ ᐃᑰᑕᖅᓱᑎᒃ, ᓂᐱᖃᓇᕐᒧᑦ ᖃᐅᔨᓴᕈᑎᒥᒍᑦ, ᐊᒻᒪᓗ ᐅᔭᖃᓂᒃ 
ᖃᐅᔨᓴᖅᓱᑎᒃ ᖃᓄᐃᑦᑐᓂᒃ ᐱᑕᖃᒻᒪᖔᖅ ᓄᐊᑦᓯᖃᑦᑕᖅᓱᑎᒃ ᑕᒫᖓᑦ ᓇᓗᓇᐃᖅᓯᒪᔭᒥᓐᓂᒃ. 

ᕿᓂᖅᑐᑦ ᓇᓂᓯᒐᓱᐊᖅᑐᑦ 2006-ᒥ 

ᐱᓕᕆᐊᖑᓂᐊᖅᑐᑦ ᑭᒡᓕᖃᓪᓗᑎᒃ ᐊᑑᑎᓗᑎᒃ ᐅᕙᓂ 2006-ᒥ, ᐃᑰᑕᕐᓗᑎᒃ ᒪᕐᕉᓕᖓᔫᖕᓂᒃ 
ᐱᓕᕆᐊᖃᓪᓗᑎᒃ. ᐊᐃᑉᐹ ᐃᑲᓂ ᐊᐃᔭᐅᒃᒥ Izok-ᒥ ᐱᖁᑎᒋᔭᒥ ᓱᓕᓗ ᐅᔾᔨᑐᒃᑲᓂᕐᓗᑎᒃ ᐊᑐᐃᓐᓇᕐᓂᒃ 
ᐊᒻᒪᓗ ᖃᐅᔨᓴᕐᓗᒋᑦ ᐃᓗᒻᒧᑦ. ᐊᐃᑉᐹ ᐃᑲᓂ Hood-ᒥ ᐱᖁᑎᒋᔭᒥ ᓄᑖᑦ ᕿᓂᖅᑕᐅᓂᐊᖅᑐᑦ 
ᓇᓗᓇᐃᔭᖅᓯᒪᔭᐅᓕᖅᑐᑦ ᓇᒦᓐᓂᖏᑦ. ᒥᑭᓈᖅᓯᒪᔪᒥ ᕿᓂᕐᓂᐊᖅᑐᑦ ᑕᒪᒃᑯᐊ ᐸᕐᓇᓯᒪᔭᖏᑦ 
ᑖᒃᑯᓄᖓᖓᔫᒃ ᑕᒪᒃᑮᓐᓄᑦ ᐅᑯᓇᓂ Izok-ᒥ ᐊᒻᒪᓗ Hood-ᒥ ᐱᖁᑎᒋᔭᑦ, ᐊᑑᑎᓂᐊᕈᒪᔪᑦ ᕿᓂᕐᓗᑎᒃ 
ᓄᑖᓂᒃ ᑕᒫᓂ ᓇᓂᓯᒐᓱᐊᕐᓗᑎᒃ. 



ᑕᒪᒃᑯᓄᖓᖓᔪᑦ ᐊᐅᓚᓪᓗᒋᑦ ᐱᓕᕆᐊᕆᓗᒋᑦ, ᐅᑯᐊ Wolfden-ᑯᑦ ᐸᕐᓇᓯᒪᖕᒪᑕ ᐅᒃᑯᐃᖅᓯᑲᓐᓂᕈᒪᔪᑦ 
ᒫᓐᓇ ᓴᕿᐅᒪᔭᕇᖅᑐᓂᒃ ᓄᓇᓕᒋᔭᐅᑲᐃᓐᓇᓲᒥᒃ ᐊᓯᓂ ᐃᑲᓂ (Ham-ᒥ) ᓄᓇᐅᑉ ᖄᖓᓃᑦᑐᖅ ᐃᑲᓂ 
ᐊᑭᓕᖅᑐᒐᒻᒥ # 3055 ᐅᕙᓂ Ham Lake-ᒥ, 6 km ᑲᓇᖕᓇᖓᑕ ᑕᓕᖅᐱᐊᓂ ᐆᒪ Izok ᑕᓯᖓᓂ.  
ᐊᓯᓂ ᓄᓇᓕᒋᔭᐅᓂᐊᖅᑐᖅ ᒪᑐᐃᖓᒐᔭᖅᑐᖅ August-ᒥ ᑎᑭᓪᓗᒍ November-ᒧᑦ ᐃᓄᖃᓐᓂᐊᖅᑐᖅ 
ᐅᔭᕋᓐᓂᐊᖅᑎᓂᒃ, ᐃᑰᑕᖅᑎᓂᒃ ᐊᒻᒪᓗ ᐃᑲᔪᖅᑎᒋᔭᖏᓐᓂᒃ. ᒥᕝᕕᐅᖃᑦᑕᓂᐊᖅᑑᑉ ᖃᓂᒋᔮᓃᑦᑐᖅ 
ᓄᓇᓕᒋᔭᐅᑉ ᐊᑐᖅᑕᐅᕙᖕᓂᐊᖅᑐᖅ ᐱᓕᕆᔨᖏᑦ ᐊᒻᒪᓗ ᐱᖁᑎᖏᑦ ᑎᑭᑎᑕᐅᒐᐃᑉᐸᑕ ᑕᒡᕗᖓᖅᑕᓄᑦ. 

ᐊᓯᓂ ᓄᓇᓕᒋᔭᖅ, ᐃᑲᓃᑦᑐᖅ ᓯᓈᓂ Ham Lake ᑕᓯᖓᑕ, ᐱᑕᓕᒃ 13 Travco-ᓂᒃ ᐃᒡᓗᕋᓛᓂᒃ 
ᐃᓄᖃᕈᓐᓇᖅᑐᓂᒃ ᐃᒫᒃ ᒥᒃᓴᐅᓴᒃᑐᓂᒃ 40-ᓂᒃ. ᑕᒡᕙᓂ ᓄᓇᒥ ᓈᒻᒪᓂᐊᕐᒪᑦ ᖃᓄᑎᒋ ᖃᓂᒃᓴᕐᓂᖓ 
ᐅᕗᖓᖓᓪᓚᕆᒃᑐᒧᑦ Izok-ᒥ ᐱᑕᓕᖕᒥ ᐊᒻᒪᓗ ᑕᐃᑦᓱᒪᓂᐊᓗᒃ ᓄᓇᓕᒋᔭᐅᕙᒃᑐᒥᓂᕐᒧᑦ. ᐊᓯᖏᓐᓂᒃ 
ᐋᕿᒃᓱᐃᓂᐊᖏᑦᑐᑦ ᐊᖏᓪᓕᒋᐊᕆᓂᐊᖏᑦᑐᑦ ᐊᓯᓂ ᐃᓂᒋᔭᐅᓂᐊᖅᑐᒥᒃ ᒫᓐᓇ ᐊᐅᔭᖅ. ᐊᓯᓂ 
ᓄᓇᓕᒋᔭᖅ ᐃᓄᖃᖅᑎᑕᐅᓂᐊᖏᑦᑐᑦ ᐅᖓᑖᓄ 35, ᐊᒻᒪᓗ ᑕᒡᕙᓃᑉᐸᓂᐊᖅᑐᑦ ᒥᒃᓴᐅᓴᒃᑐᑦ 
ᖃᑦᓯᐅᓂᖏᑦ ᐃᒫᒃ 25 – 30 ᐊᑕᖏᖅᑎᓪᓗᒋᑦ ᐊᐅᔭᖅ, ᐃᓛᓐᓂᑯᑦ ᖃᑦᓰᓐᓇᐅᓂᖅᓴᐅᕙᒡᓗᑎᒃ 25-ᓂᒃ. 

ᐅᑯᐊ Wolfden-ᑯᑦ ᐊᐅᓚᓐᓂᐊᖅᑕᖏᑦ ᐱᓕᕆᑎᑦᓯᒐᓱᐊᖃᑦᑕᕐᓗᑎᒃ ᐱᔪᓂᒃ ᓄᓇᓕᖕᓂᒃ, 
ᐱᓕᕆᑎᑦᓯᖃᑦᑕᖅᓯᒪᖕᒪᑕ ᐃᖃᓗᒃᑑᑦᑎᐊᒥᒃ, ᕿᖓᐅᒻᒥᒃ, ᖁᓪᓗᖅᑑᒥᒡᓗ. ᐅᑯᐊ Wolfden-ᑯᑦ 
ᐊᑑᑏᓐᓇᕈᒪᔪᑦ ᓈᒻᒪᒃᑐᒥᒃ ᐱᓕᕆᖃᑎᖃᑦᓯᐊᖃᑦᑕᓂᕐᒥᒃ ᓄᓇᓕᖕᓂᖔᖅᑐᓂᒃ ᐊᑐᐃᓐᓇᐅᑎᑦᓯᕕᒋᓗᒋᓪᓗ 
ᐱᓕᕆᐊᒃᓴᓂᒃ ᐅᕗᖓᖓᔪᒧᑦ ᐊᕐᕌᒍᖓᓄᑦ 2006-ᒥ. 

